ԱՄՓՈՓԱԹԵՐԹ
«Քաղաքացիական կացության ակտերի գրանցման մարմնի աշխատավայրից դուրս քաղաքացիական կացության ակտերի պետական գրանցումներ կատարելու դեպքերը և կարգը սահմանելու մասին» և «Հայաստանի Հանրապետության կառավարության 2011 թվականի հունիսի 2-ի N 860-Ն որոշման մեջ լրացում կատարելու մասին» Հայաստանի Հանրապետության կառավարության որոշումների նախագծերի վերաբերյալ
	հ/հ
	Առաջարկության հեղինակը, Գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	ՀՀ ֆինանսների նախարարություն

1/4.1-2/1339-12

08.02.2012
	Առաջարկում ենք հիմնավորել քաղաքացիական կացության ակտերի գրանցման մարմնի աշխատա​վայրից դուրս ամուսնության պետական գրանցման համար սահմանվող վճարի չափը` 50000 դրամը:
	Ընդունվել է:
	Նախագծի հիմնավորումը վերախմբագրվել է:

	2
	ՀՀ ֆինանսների նախարարություն
1/4.1-2/1339-12
08.02.2012
	Հայտնում ենք, որ չնայած նախագծերին կից ներկայացված տեղե​կանք N 2-ում նշված է, որ վերը նշված որոշում​ների ընդունման կապակցությամբ պետական կամ տեղական ինքնակառա​վարման մարմնի բյուջեում ծախսերի և եկամուտ​ների էական ավելացում կամ նվազեցում չի նախատեսվում և աղյուսակը լրացված է «0»-ներով, որոշում​ների նախագծերի ընդունումը կարող է հանգեց​նել ՀՀ պետական բյուջեի եկամուտների ավելացմանը` ՀՀ արդարադատության նախարա​րության արտաբյու​ջետային հաշվի մասով:  Այս տեսանկյունից առաջարկում ենք նշված տեղեկանքում կատարել համապատասխան փոփոխություն:
	Ընդունվել է:
	Նախագծին կից տեղեկանքը վերախմբագրվել է:

	3
	Երևանի քաղաքապետարան
01/7-4568հ

06.02.2012
	Որոշումների նախագծերը համարում ենք ընդունելի: Միաժամանակ առաջարկում ենք ՀՀ կառավարության որոշումների նախագծերում դրույթ ամրագրել, որի համաձայն` ՀՀ կառավարության 2011թ. հունիսի 2-ի N 860-Ն որոշման հավելված 1-ի աղյուսակի 12.1-րդ կետով նախատեսված վճարովի ծառայության համար մուտքագրված գումարներն ուղղվում են քաղաքացիական կացության ակտերի գրանցման մարմինների գործունեության կազմակերպմանը:
	Չի ընդունվել:
ՀՀ արդարադատության նախարարությունը ունի ընդամենը մեկ արտաբյուջետային հաշիվ, որի ծախսման ուղղությունները որոշում է ՀՀ կառավարությունը: Սակայն չի բացառվում, որ համապատասխան ֆինանսական միջոցներ ուղղվեն ՔԿԱԳ համակարգի զարգացմանը: 
Բացի այդ, նախագծով նախատեսվում է, որ տարածքային ՔԿԱԳ մարմինների կողմից ՔԿԱԳ մարմնից դուրս ամուսնության գրանցման վճարը կուղղվի տվյալ համայնքային բյուջը:
	Փոփոխություններ կամ լրացումներ չեն կատարվել:

	4
	ՀՀ տարածքային կառավարման նախարարություն
01/21/547-12 06.02.2012
	Առաջարկում ենք ներկայացված որոշման նախագծի հավելվածի 6-րդ կետի 2-րդ նախադասությունը շարադրել հետևյալ խմբագրությամբ.

«Հայաստանի Հանրապետության արդարադատության նախարարության «Ամուսնության պալատ» տարածքային մարմնի աշխատակիցների կողմից աշխատավայրից դուրս ամուսնության պետական գրանցում կատարելու դեպքում դիմումին կցվում է գանձապետարանում Հայաստանի Հանրապետության արդարադատության նախարարության համար բացված արտաբյուջետային հաշվին Հայաստանի Հանրապետության օրենսդրությամբ նախատեսված գումարը վճարված լինելու փաստը հավաստող անդորրագիրը: ՔԿԱԳ մյուս տարածքային մարմինների աշխատակիցների կողմից աշխատավայրից դուրս ամուսնության պետական գրանցում կատարելու դեպքում դիմումին կցվում է տվյալ համայնքի ավագանու կողմից սահմանված գումարը (այդպիսին նախատեսված լինելու դեպքում) համայնքի բյուջե վճարված լինելու փաստը հավաստող անդորրագիրը:»:
	Ընդունվել է մասամբ:

	Կարգի 7-րդ կետը շարադրվել է հետևյալ խմբագրությամբ.
«7. Եթե ամուսնացող անձինք ցանկանում են, որ ամուսնության պետական գրանցումը կատարվի ՔԿԱԳ մարմին աշխատավայրից դուրս, և միևնույն ժամանակ բացակայում են սույն կարգի 2-րդ կետի 1-ին և 2-րդ ենթակետերով նախատեսված հանգամանքները, ապա ամուսնացող անձանցից մեկը անձամբ կամ սահմանված կարգով լիազորված անձի միջոցով սույն կարգի 5-րդ կետով նախատեսված ժամկետում դիմում է ներկայացնում ՔԿԱԳ մարմին ամուսնության պետական գրանցումը համապատասխան վայրում հանդիսավոր պայմաններում կատարելու համար: Եթե դիմումը ներկայացվում է Հայաստանի Հանրապետության արդարադատության նախարարության աշխատակազմի քաղաքացիական կացության ակտերի գրանցման գործակալության քաղաքացիական կացության ակտերի գրանցման Ամուսնության պալատ, ապա դիմումին կցվում է ՔԿԱԳ մարմնի աշխատավայրից դուրս ամուսնության գրանցման համար գանձապետարանում Հայաստանի Հանրապետության արդարադատության նախարարության համար բացված արտաբյուջետային հաշվին օրենսդրությամբ նախատեսված գումարի վճարված լինելը հավաստող անդորրագիրը: Եթե դիմումը ներկայացվում է ՔԿԱԳ այլ տարածքային մարմին, ապա դիմումին կցվում է տվյալ համայնքի ավագանու կողմից սահմանված գումարը (այդպիսին նախատեսված լինելու դեպքում) համայնքի բյուջե վճարված լինելու փաստը հավաստող անդորրագիրը:»

	5.
	ՀՀ տարածքային կառավարման նախարարություն

01/21/547-12 06.02.2012
	Առաջարկում ենք որոշման նախագծի հավելվածի 7-րդ կետը «անձինք» բառից հետո լրացնել «բացառությամբ սույն կարգի 8-րդ կետով նախատեսված դեպքի» բառերով և կարգը լրացնել հետևյալ բովանդակությամբ նոր 8-րդ կետով.

«8. Հայաստանի Հանրապետության արդարադատության նախարարության «Ամուսնության պալատ» տարածքային մարմնի և ՔԿԱԳ մարմնից դուրս ամուսնության պետական գրանցման ծառայության դիմաց վճար սահմանած համայնքների ՔԿԱԳ տարածքային մարմինների աշխատակիցների ճանապարհածախսը փոխհատուցվում է ծառայության դիմաց գանձված գումարների հաշվին:»:
	Ընդունվել է մասամբ:
Նախատեսվել է, որ ամուսնացող անձինք հոգան ոչ թե ՔԿԱԳ տարածքային մարմինների աշխատակիցների ճանապարհածախսը, այլ` վերջիններիս փոխադրումը:
	Նախագծի 8-րդ կետը շարադրվել է հետևյալ խմբագրությամբ.
«8. Ամուսնության պետական գրանցումը ՔԿԱԳ մարմնի աշխատավայրից դուրս կատարելու համար ՔԿԱԳ մարմնի աշխատակցի փոխադրումը ՔԿԱԳ մարմնի աշխատավայրից մինչև ամուսնության պետական գրանցման համապատասխան վայր և հակառակ ուղղությամբ հոգում են ամուսնացող անձինք:»:

	6.
	ՀՀ տարածքային կառավարման նախարարություն

01/21/547-12 06.02.2012
	Որոշման նախագծի հիմնավորման մեջ բացակայում են նշված ծառայության համար սահմանվող վճարի չափի հաշվարկման հիմքերը:
	Ընդունվել է:
	Նախագծի հիմնավորումը վերախմբագրվել է:

	7.
	ՀՀ տարածքային կառավարման նախարարություն

01/21/547-12 06.02.2012
	Առաջարկում ենք ՀՀ կառավարության «Հայաստանի Հանրապետության կառավարության 2011 թվականի հունիսի 2-ի N 860-Ն որոշման մեջ լրացում կատարելու մասին» որոշման նախագիծը լրացնել հետևյալ բովանդակությամբ նոր 2-րդ կետով.

«2. Որոշմամբ հաստատված N 2 հավելվածի պայմանագիրը «Հայաստանի Հանրապետության արդարադատության նախարարությունը» բառերից հետո լրացնել «իսկ ՔԿԱԳ մարմնից դուրս ամուսնության պետական գրանցման ծառայության դիմաց վճար սահմանած համայնքի դեպքում` ___________________________ համայնքը,» բառերով:
	Չի ընդունվել:
Նախագծից բխում է, որ կառավարության 2011 թվականի հունիսի 2-ի N 860-Ն որոշումը վերաբերվում է բացառապես ամուսնության պալատի կողմից ՔԿԱԳ մարմնի վայրից դուրս կատարվող ամուսնությունների գրանցմանը:

	Փոփոխություններ կամ լրացումներ չեն կատարվել:

	8.
	ՀՀ տարածքային կառավարման նախարարություն

01/21/547-12 06.02.2012
	ՀՀ կառավարության «Հայաստանի Հանրապետության կառավարության 2011 թվականի հունիսի 2-ի N 860-Ն որոշման մեջ լրացում կատարելու մասին» որոշման նախագծով առաջարկում ենք նախատեսել առանձին դրույթ, որով կսահմանվեն           ՀՀ կառավարության 2011 թվականի հունիսի 2-ի N 860-Ն որոշմամբ սահմանված վճարովի ծառայությունների դիմաց գանձված գումարների ծախսման հիմնական ուղղությունները, մասնավորապես` սույն դիտողությունների և առաջարկությունների 2-րդ կետում նշված ճանապարհածախսի փոխհատուցումը, ոչ աշխատանքային օրերին ամուսնության պետական գրանցում կատարելու համար ՔԿԱԳ մարմինների աշխատակիցներին ՀՀ աշխատանքային օրենսգրքով նախատեսված վճարումներ կատարելը և այլն:
	Ընդունվել է մասամբ:

Արտաբյուջեի միջոցներով քաղ. ծառայողին լրացուցիչ աշխատավարձ տալը կհակասի «Քաղաքացիական ծառայողների վարձատրության մասին» ՀՀ օրենքին:
	Նախագծի 8-րդ կետը շարադրվել է հետևյալ խմբագրությամբ.

«7. Ամուսնության պետական գրանցումը ՔԿԱԳ մարմնի աշխատավայրից դուրս կատարելու համար ՔԿԱԳ մարմնի աշխատակցի փոխադրումը ՔԿԱԳ մարմնի աշխատավայրից մինչև ամուսնության պետական գրանցման համապատասխան վայր և հակառակ ուղղությամբ հոգում են ամուսնացող անձինք:»:

	9.
	ՀՀ տարածքային կառավարման նախարարություն

01/17/1575-12
24.03.2012
	Ի պատասխան Մշտապես գործող նախարարական պետաիրավական կոմիտեի նիստի N 16.3/107600/ արձանագրության 3-րդ կետի հայտնում ենք, որ ներկայացված ՀՀ կառավարության որոշումների նախագծերի վերաբերյալ ՀՀ փոխվարչապետ, տարածքային կառավարման նախարարի 2012 թվականի փետրվարի 1-ի N 01/21/547-12 գրությամբ ներկայացված մեր դիրքորոշումը մնում է անփոփոխ:

Այս դիրքորոշումը պայմանավորված է նաև ՀՀ կառավարության որդեգրած կառավարման ապակենտրոնացման, մասնավորապես` ֆինանսական ապակենտրոնացման քաղաքականությամբ:
	Ընդունվել է մասամբ:
Տես սույն ամփոփաթերթի 4-ից 8-րդ կետերը:
	Նախագիծը վերախմբագրվել է:


